
§.1088. Gruen s'e xên kanûja per kapucar.




§.1089. Kapucarija e hershme me dorë në bé kishte 50 mié në 500 grosh.




§.1090. Kapucari i gjetun në rrênë do të late gjân e huej ne vend të cubit. (Dukagjini)




NYE I NJIQINDEKATERDHETEGJASHTËT.


Pagesa e Kapuctarit.




§.1091. Kapucarlt i nepen kpucë:




- per gjak të hupun 1500 grosh


- vath, shpi et 1 të ihyem 500


- mushk 1000


- kàl 500


- ogiç 500


- kà hullijet 400


- thi të mbajtun 500


- lopë të barrës 150


- gomar 150


- mzat 100


- dele e dhé 25 grosh


- viç të njomë 25


- thi 23


- edhe e kingj 10




§.1092. "Kapucari hjekë bén". Po duel kapucar nji burrë i’ndershem, beja nuk i epet të pandehunit, do t'apë arsye.




§.1093. "Kapucari xjerrë gjân e hupun". Si të tumiret kapucari prej Pritëtarvet, i pandehum jét në faj, e do t’i a kthejë gjân të zot't si mbas kanûnit.




NYE I NJIQINDEKATERDHETSHTATËT.


Pritëtarët e Kapuctarit.




§.1094. Pritëtarë ' jânë ata, zyra e të cillvet âsht me bâ hetimet e dhunshme, tuj e rrethue kapucarin me të pvetuna të shpeshta, tuj a vû menden, mos po bân lak nder diftime e mos t’i zhgarkohet kuej.


§.1095. Pritëtarët do të jenë nierz të ndershem, t’urtë e veshtakë, e të rregjun nder shqyrtime e hetime.




§.1096. Pritëtarët do të jenë prej asish, qi gjygji i kà niefë per Poronikë.




§.1097. Si s'a'kanû, qi kapucari të dalë çiltas, ashtû kà tager kapucari me lypë me emen disà prej Poronikësh, të cillvet u xên besë mâ fôrt sè nuk e qesin.




§.1098. Parase të fillojn me bâ hetîme, Pritëtarët do t'a vêjn në bé kapucarin, qi do të kallxojë drejt, pà krahambajtje e pà mllef.




§.1099. Mje në tri lagje Pritëtarësh mùnd t'a shqyrtojn kapucarin.




§.1100. Gjithsà herë të flasin Pritëtarët me kapucarin, msheftas do të flasin.

